
ja dolla gaddest ječas biftali.

55 Mutto bajemuš papak ja obba gæreg duođaštusaid bivdde Jesus vuosstai, su hæggatuttam varas, ja æi maidegen si gavdnam.

56 Dastgo ædnagak galle værre duođaštusaid su ala celkke; mutto duođaštusak æi oft guvllui mannam.

57 Ja muttomak čuoǯǯelegje, ja værre duođaštusaid su oaivvai sardnu, ja celkke:

58 gullam mi læp su cælkkemen: dam tempal, gieđaiguim dakkujuvvum, ædnami mon njæidam, ja golm bæivest nubbe mon huvsim, mi gieđaiguim i læk dakkujuvvum.

59 Ja æi vela nuft mannam sin duođaštusak oft guvllui.

60 Ja bajemuš pap sin gasski čuoǯǯeli, ja Jesusest jærai, ja celki? ikgo maidegen vasted? maid duođaštek dak du ala?

61 Mutto son javotaǥa oroi, ja i maidegen vastedam. De fastain bajemuš pap sust jærragođi, ja sunji celki: lækgo don Kristus, dam buristsivneduvvum bardne?

62 Mutto Jesus celki: læm galle; ja olbmu barne di oaǯǯobættet oaidnet væǥa olgiš gieđa bæld čokkamen, ja alme balvain boattemen.

63 De bajemuš pap biftasides gaikkogođi, ja celki: maid mi vela duođaštusaid darbašæp?

64 Ibmel bilkadusa di gulaidek; moft din mielast orro? Mutto buokak jabmem vuollai su aššalaǯǯan dubmijegje.

65 Ja muttomak ribme su čolggat, ja su čoar-

